
AMBILOBE
Dray vôla trano fito amianao

atsiaña tsy hatakaloko izy

Tsitsiko ny Ambohipiraka ao

Miomba eto Antanamariazy

Harivariva Mahavavy ao 

kara tsy añabon'ny tany antaiña 

mahangôma diam panjava ao 

matokisa fa mampañantaiña

Aomby milaila-bato zahay rao

maty amin'ny tany mahazatra 

laidama draiky añôroñala ao 

misy tsaiky tsara fa mandratra

REFRAIN

Ambilobe tanananay 

tsisy tany tianay kara io 

zay zaka tadiavinay 

azonay tsara am-pô madio

CADENCE

Lalañan'Ambilobe zalahy ain'olo ê

tsaiky ny Ambilobe manafo tsara  ê

trembo ny Ambilobe ngiahy mahitry ê

sôfaira ny Ambilobe rao tsy diñy ê

MICHAEL


RAZANA TSY HO MELOKO
Akôry valy e ambanivoto añy 

mangiñy fo ato miambiñy anao 

akory baba e antanirnbary añy 

mangiñy fo ato zay tsy mila anao

I.

Ino raha nataoko anao 

mañino zaho alanao 

azafady rafozako 

tsy apetrako zaka tiako

II.

Ela nifankatia vanay

anao andra araiky mbaola ho fay 

razañanay samihafa 

mahatônga anao mihafahafa

REFRAIN

Ambila za baba e hañenga olon-tiako 

a niny e ! a baba e !

ambila za niny e fa izy fahiñako 

a baba e ! a nîny e !

tsy kinianay baba e nanjary nifankatia 

a niny e !  a baba e !

ny razaña tsy ho meloko zay koa samby tia

a baba e ! a niny e !

CADENCE

Kombo tsy maiñatra, maty tsy miamiñy 

tsisy andra tsy hatiavako zanakao iñy 

aomby mahia tsy lilafin-travaña 

antaiña niany tsisy, kay tsy zahaña 

rôkorôko tsy avy tsy amparañandro 

faran-koty tsy avy tsy ampalakiaka 

matsabory ambanin'ny tanana aty 

dray tsy giaña mbaola hanasam-bity.

